
Xülasә. Mәqalәdә pilotsuz uçuş aparatlarının yaranma vә inkişaf tarixi haqqında mәlumatlar, 

onların müәyyәn dövrlәrdә inkişaf mәrhәlәlәri vә ardıcıllığı, hәmçinin müasir müharibәlәrdә pilotsuz 
uçuş aparatlarının tәtbiqini zәruri edәn amillәr, qeyd olunmuşdur. 

Açar sözlәr: pilotsuz uçuş aparatları, pilotsuz uçuş aparatları sistemi, elektron kәşfiyyat aparatları, 
hәdәf konfiqurasiyası, daşınan zenit raket kompleksi (DZRK), idarәetmә sistemlәri.  

 
Müasir dövrdә PUA sistemlәri kәşfiyyat, müşahidә vә hәdәfgöstәrmәnin aparılmasını, düşmәnә 

endirilmiş atәş vә zәdәlәrin qiymәtlәndirilmәsini, hәmçinin döyüş tәminatı bölmәlәri ilә idarәetmә 
qabiliyyәtlәrini çevik әlaqәlәndirәn sistemin yaradılmasını vә saxlanılmasını tәmin edir. Komandirin 
bilavasitә dәyişilәn kritik mәlumat tәlәblәri üzrә ehtiyacların tam tәminatına zәmanәt verәn PUA 
sistemlәrinin uçuşda tapşırıqlarını dәyişdirmәk imkanı vardır. PUA sistemlәrinin imkanlarını 
optimallaşdırmaq üçün onlar döyüş meydanının kәşfiyyatı üzrә vә digәr mәlumat toplanılması sistemlәri 
ilә uyğun olan fәaliyyәtlәrlә kompleks şәkildә istifadә edilә bilәr. Bunları nәzәrә alaraq PUA-ların 
mәlumatların әldә olunması üçün nә qәdәr effektiv vasitә olduğunu deyә bilәrik. [1, s.16] 

Hәlә Birinci Dünya Müharibәsindәn әvvәl ABŞ vә Britaniya orduları pilotsuz zәrbә vasitәlәrinin 
hazırlanması üçün layihәlәr üzәrindә işlәyirdilәr. Bu vasitәlәrin hazırlanması Birinci Dünya Müharibәsi 
dövrlәrinә çatmasa da, ötәn әsrin 30-cu illәrindә ingilislәr tәlim mәqsәdi ilә istifadә olunan DH82B 
“Queen Bee” radio dalğalarla idarә olunan tәyyarәlәri istehsal etmәyә başladılar. Bu dövrlәrdә ABŞ 
hәmin mәqsәdlәr üçün oxşar “Radioplane” QQ-2 pilotsuz tәyyarәsinin istehsalına başlanıldı. 
Texnologiyanın inkişafı nәticәsindә ABŞ bu istiqamәtdә daha da irәli gedәrәk “İnetrstate”TDR-1 
pilotsuz zәrbә tәyyarәsinin istehsalına başladı ki, onu da dünyanın ilk pilotsuz zәrbә aparatı kimi qәbul 
etmәk olar. Lakin hәmin tәyyarә texnoloji cәhәtdәn daha möhtәşәm, reaktiv mühәrriklә uçan alman 
FAU-1 pilotsuz uçuş aparatının kölgәsindә qaldı. Halbuki, TDR-1 pilotsuz uçuş aparatının müxtәlif 
modellәri seriya ilә 200 әdәd hazırlandı. Buraya 15 min әdәd seriya ilә buraxılan, әvvәlcә adını 
çәkdiyimiz “Radioplan” QQ-2, QQ-3 vә QQ-14 tәyyarәlәrini әlavә etsәk, belә bir qәnaәtә gәlmәk olar 
ki, ABŞ bu mәsәlә ilә daha ciddi mәşğul olub. Buna görә dә demәk olar ki, PUA-larla bağlı araşdırmalar 
zamanı bütün mәnbәlәrdә ancaq ABŞ-ın adına rast gәlmәk olar. 

İkinci Dünya Müharibәsindәn qalib çıxan dövlәtlәrin әlinә FAU layihәsinin materialları vә aparıcı 
mütәxәssislәrinin düşmәsi mәsafәdәn zәrbә vurmaq mövzusuna inqilabi dәyişikliklәr gәtirdi. Axtarışlar 
reaktiv mәrmi-tәyyarәlәr vә ballistik raket sahәsinә keçdi.  

50-ci illәrin axırlarında dünyada ilk zenit-raket komplekslәri yaradılandan sonra, mәrmi-
tәyyarәlәrdәn onların döyüş heyәtlәrinin mәşqi üçün tәyyarә-hәdәf kimi dә istifadә etmәyә başlanıldı. 
ABŞ-ın “Ryan Aeronautical” şirkәti 1948-ci ildә AQM-34 “Firebee” tәyyarә-hәdәfi adlanan bu layihәyә 
start verdi (Şәkil 1, 2). 

Yaradılan qurğunun ilk uçuşu 1951-ci ildә baş tutdu, elә hәmin ildә “Q-Firebee 2A” adlanan 
pilotsuz tәyyarәnin kütlәvi istehsalına başlandı. Bu pilotsuz tәyyarә avtomatik vә ya radio komanda üzrә 
açıla bilәcәk bir paraşüt sistemi ilә tәchiz edilmişdi. Sonrakı illәrdә bu layihәlәrә digәr pilotsuz uçuş 
aparatlarının variantları da әlavә olundu. Q-2C prototipi ilk dәfә 1958-ci ilin dekabrında layihәlәndirildi 
vә 1960-cı ildәn istehsalına başlandı. 

Şәkil 1. AQM-34 “Firebee” tәyyarә-hәdәfi 

 
Q-2C tezliklә әvvәllәr buraxılmış pilotsuz uçuş aparatlarının çoxunu әvәz etdi vә bu günә qәdәr 

konfiqurasiyasında vә sistemindә әhәmiyyәtli dәyişiklik etmәdәn, Firebee standartına çevrildi [2, s.56]. 
 

 
Şәkil 2. AQM-34 “Firebee” tәyyarә-hәdәfinin paraşütlә enişi 

 
Pilotsuz tәyyarәni bomba daşıyan tәyyarәyә çevirmәk ideyası 1953-cü ilә tәsadüf edir. Firebee-

nin bombardmançı kimi istifadәsi ilә bağlı ilk tәcrübәlәr isә 1964-cü ildә aparıldı. PUA 1020 kiloqramlıq 
Mk 81 bombasını götürәrәk hәdәfin bombalanmasını hәyata keçirdi.  

Sonralar PUA-ların tәtbiqinin bir çox fәrqli variantları hazırlanmışdır. 1960-cı illәrin birinci 
yarısında PUA iki hava-hava tipli idarә olunan raket yerlәşdirmәk üçün uğurla tәchiz edildi.  

Bu proqram çәrçivәsindә 1971-ci ildә, kәşfiyyat vә tәqib üçün PUA BGM-34A, dünyanın ilk 
prototipi müvәffәqiyyәtlә sınaqdan keçirildi.  

“Teledyne Ryan Aeronautics” şirkәti “BQ-34 Firebee” hava hәdәfinә әsaslanan PUA-nın 28 
variantını hazırladı. PUA foto kәşfiyyat, infraqırmızı kәşfiyyat vә elektron kәşfiyyat aparatları ilә tәchiz 
edildi. Bәzi AQM-34L-lәr televiziya kamerası ilә real vaxt ötürülmәsi üçün tәchiz olunmuşdu vә bunlara 
bәzәn AQM-34L/TV deyilir (1969–1973-cü illәrdә cәmi 400 әdәd AQM-34L istifadәyә verildi).  

1948-ci ildә “USAF Pilotless” tәyyarә şöbәsi hava-yer vә hava-hava döyüşü silahlarından istifadә 
edә bilәcәk yüksәk subsonik sürәtә malik reaktiv mühәrriklә işlәyәn PUA sifariş verdi. Bu Q-2 
adlandırıldı vә 1948-ci ilin avqustunda Rayan dizayn müsabiqәsinin qalibi elan edildi. XQ-2-nin ilk tam 
uçuşu 1951-ci ilin әvvәlindә baş verdi vә hәmin il “Q-2A Firebee” pilotsuz tәyyarәnin kütlәvi istehsalına 
sifariş verdi. Buna bәnzәr versiyalar ABŞ Dәniz Qüvvәlәri vә ABŞ ordusu tәrәfindәn müvafiq olaraq 
KDA-1 vә XM21 olaraq sifariş edildi. 

XQ-2B güclәndirilmiş mühәrriki olan yüksәk hündürlüyә qalxma vә uzaq mәsafәyә uçuş üçün 
inkişaf etdirildi (Şәkil 3). Bu PUA-lar az istehsal olundu, ancaq 1957-ci ildә XQ-2B 16200 m hündürlüyә 
qalxaraq, pilotsuz tәyyarәlәr üçün yüksәklik rekordu qazandı. Hәmin illәr üçün Q-2C (Ryan Model 124) 
daha yüksәk performansa sahib, tәkmillәşdirilmiş bir versiya idi. İlk XQ-2C prototipi 1958-ci ilin 
dekabrında sınaqdan keçirildi vә 1960-cı ildә istehsalına başlanıldı. Q-2C qısa müddәtdә әvvәlki PUA-
ların çoxunu әvәz edәrәk, standart “Subsonic Firebee” hәdәf konfiqurasiyasına çevrildi, vә indiyәdәk bu 
dәyişmәz qalır. 1999-cu ildә bәzi Firebee-lәr daha dәqiq naviqasiya üçün GPS qәbuledicisi ilә tәchiz 
edildi. İndiki Firebee I PUA-ları müxtәlif missiya avadanlıqlarını daşıya bilәr. Avadanlıqların daha vacib 
hissәlәrindәn biri qanadlarında quraşdırılmış idarә olunan raketlәrdir.  

 

 
Şәkil 3. Öndәn: XQ-2B, KDA-1 (AQM-34B), XM21, KDA-4 (AQM-34C) 

 
ABŞ Hәrbi Hava Qüvvәlәri hazırda istifadәsi bitmiş BQM-34A PUA-larını (Şәkil 4) 2004-cü ildә 

istehsalına başladığı yeni BQM-167 Skeeter ilә әvәz etmәyi planlaşdırır. Bütün versiyalar daxil olmaqla 
6500-dәn çox “Firebee I”PUA bu günә qәdәr ABŞ silahlı qüvvәlәrindә istifadәdәdir. Әvvәllәr Q-2A, 
KDA, XM21 variantlarından, tәxminәn 1000-ә yaxın hazırlanmışdır. Model 147H (daha sonra tәyin 

olunan AQM-34N) 147B ailәsindәn olan PUA-lara nәzәrәn daha böyük qanadları olan yüksәk 
hündürlükdә kәşfiyyat aparma qabiliyyәtli versiya idi. 

 

 
Şәkil 4. BQM-34A 

 
5Y AQM-34U, BGM-34C-lәrә (Şәkil 5) çevrildi vә bunlar 1976-cı ilin sentyabrından 1978-ci ilin 

aprelinә qәdәr uçuşlarla sınaqdan keçirildi. Testlәr uğurlu hesab olunsa da, istehsal vasitәlәrinә sonrakı 
sifarişlәr üçün heç bir vәsait ayrılmadı.  

 

 
Şәkil 5. BGM-34C 

Cәdvәl. Taktiki texniki xüsusiyyәtlәri haqqında qısa mәlumat 

 AQM-34G/H AQM-34L/M AQM-34N AQM-34P/Q/R BGM-34C 

Uzunluq 7,9 m 8,8 m 9,1 m 8,69 m 

Qanadlar 4,6 m 3,9 m 9,8 m 4,42 m 

Çәki 
– 34G: 1670 kq 
– 34H: 1700 kq 

– 34L: 1390 kq 
– 34M: 1410 kq 

1735 kq 
– 34P: 1720 kq 
– 34Q: 1750 kq 
– 34R: 2810 kq 

2270 kq 

Sürәt ? 1040 km/s 675 km/s ? 760 km/s 

Yüksәklik ? 15000 m 21000 m 23000 m 15000+ m 

Uçuş 
mәsafәsi 

? 1200 km 3860 km 
– 34P/Q: 3200 km 
– 34R: 5100 km 

1400 km 

İstifadәsi 
Continental 
J69-T-29; 

7,6 kN 

Continental 
J69-T-41A; 

8,5 kN 

Teledyne CAE 
J100-CA-100; 

12,4 kN 

Continental 
J69-T-41A; 

8,5 kN 
Qeyd: Bir neçә mәnbәdәn götürülәn mәlumatlar cüzi fәrq göstәrir. Buna görә yuxarıda göstәrilәn 

rәqәmlәr qeyri-dәqiq ola bilәr! 
 
13 fevral 1966-cı ildә Vyetnamda olan HHM raketlәri tәrәfindәn düşmәnin radio yayımlarını vә 

REM tezliyini izlәyәrkәn EC-121 “Constellation SIGINT” (Siqnal Zәkası) tәyyarәsi vuruldu. Bu hadisә, 
USAF-ni AQM-34P-in SIGINT törәmәsini hazırlamağa tәhrik etdi. Nәticәdә, USAF-in “Döyüş şәfәqi” 
proqramı altında AQM-34Q (147TE) istehsal olundu. AQM-34Q (147TE) modeli radar kәşfiyyat 
avadanlığı ilә tәchiz edildi (Şәkil 6, 7). Nәticәdә raket idarәetmә sistemlәrinin istismarı, döyüş başlığının 
uzaqdan detonasiyası vә raketin döyüş başlığının xüsusiyyәtlәri barәdә mәlumatlar qeyd edildi. Amerika 
mәtbuatının yazdığına görә, sovet hava hücumundan müdafiә sistemlәrindә toplanan mәlumatlar 
qiymәtlәndirilmә baxımından, pilotsuz kәşfiyyat aparatlarının bütün proqramı üçün ödәnilmişdi. 

 

 
Şәkil 6. AQM-34Q 

Demәk olar ki, Vyetnam Müharibәsi başa çatdıqdan sonra döyüş qabiliyyәtli AQM-34 RPV-lәrin 
istifadәsi dayandırıldı vә saxlanmaya verildi. 1977-ci ilә qәdәr AQM-34V PUA-ları sınaq mәqsәdi ilә 
hәlә dә uçurdu, amma bunların da 1979-cu ildә istismarı tam dayandırıldı. 

AQM-34L/M PUA-ları Vyetnam müharibәsi zamanı fәal vә uğurla istifadә edildi [4]. Bu müharibә 
zamanı 1000-dәn çox Amerika PUA-ları 3435 döyüş fәaliyyәtindә iştirak etdi. Bu döyüş fәaliyyәtlәri 
zamanı S-75 HHM raketlәri vasitәsi ilә 130 pilotsuz uçuş aparatı mәhv edildi. 33 PUA döyüşçülәr 
tәrәfindәn vuruldu. 

 

 
Şәkil 7. “Firebee”-nin Vyetnam Döyüşü zamanı DRV üzәrindә çәkdiyi  

zenit batareyaları mövqelәrinin fotoşәkili 
 
ABŞ Vyetnam müharibәsindәn düzgün nәticә çıxararaq, PUA istehsalını heç dә 

mәhdudlaşdırmadı. Belә bir mәhdudlaşma, ümumi müharibә xәrclәrinin azaldılması çәrçivәsindә 
proporsional oldu. Hәmin dövrlәrdә Sovet İttifaqında yeni silah növlәri Siyasi Büronun qәrarları 
әsasında yaradıldığından, bu mәsәlә tam başqa formada qiymәtlәndirildi. Sovet zabitlәrinin bu müharibә 
zamanı zәngin tәcrübә qazanmalarına baxmayaraq, volyuntarist qәrarlar çıxaran siyasi rәhbәrliyin 
müharibә yekunları haqqında nәticәlәrinә qarşı çıxa bilmәdilәr. Qәrar zenit-raket komplekslәrinin daha 
mobil vә maneәyә davamlığını artırmaq yolunu seçmәk oldu ki, bu da ümumi sovet strategiyasına uyğun 
idi. Belә ki, nәhәng Sovet tank ordularının hücuma keçәcәyi tәqdirdә, quruda onun qarşısını ala bilәcәk 
bir qüvvәnin olmamasından, yalnız NATO-nun hәmlә aviasiyasını neytrallaşdırmaq vәzifәsi dururdu.  

Sovet ittifaqı dağıldıqdan sonra belә, Rusiya Federasiyasında, PUA inkişafına vә tәtbiqinә az 
diqqәt yetirildi. Lakin 1999-cu ildә Kamov Dizayn Bürosu Ka-137 pilotsuz helikopteri yaratdı. 2007-ci 
ildә MİQ Dizayn Bürosu vә Klimov Skat strike gizli pilotsuz tәyyarәsini tәqdim etdilәr, lakin sonradan 
layihә dayandırıldı [5]. Tupolev Dizayn Bürosu da Tu-300, Tu-243 kompleksinin modernlәşdirilmәsi 
üzәrindә iş apardı, lakin bu pilotsuz tәyyarә istifadәyә verilmәdi. 

2008-ci ilin avqustunda Rusiya ilә Gürcüstan arasındakı münaqişә Rusiya ordusunun müasir 
kәşfiyyat dronlarına sahib olmadığını göstәrdi.  

2009-cu ildә Rusiya İsrail şirkәti ilә (Israil Aerospace Industries (IAI)) pilotsuz uçuş aparatlarının 
alınması üçün müqavilә imzaladı. 

2010-cu ildә Sankt-Peterburqda Orlan-10 qısa mәnzilli PUA (çәkisi 18 kq) satışa çıxarıldı. Bir sıra 
genişmiqyaslı tәlimlәrdә, o cümlәdәn Qafqaz 2012-dә tәtbiq olunan Orlan-10 Quru Qoşunları vә Hava-

Dәniz Qüvvәlәrinin rәhbәrliyi tәrәfindәn yüksәk qiymәtlәndirildi. Kompleks Rusiya ordusu tәrәfindәn 
2012-ci ilin sonunda qәbul edildi. 200-dәn çox cihaz istehsal edilәrәk qoşunlara tәhvil verildi [5]. 

2011-ci ilin sonunda Transas (Sankt-Peterburq) vә Sokol Dizayn Bürosu (Kazan) Rusiya ordusu 
üçün kәşfiyyat vә zәrbә PUA-ları yaratmaq üçün eksperimental dizayn vә inkişaf işlәri üçün dövlәt 
müsabiqәsini qazandı. Transas tәrәfindәn hazırlanan 720 kiloqramlıq pilotsuz tәyyarәyә “Dozor-600” 
(Şәkil 8), Sokol Dizayn Bürosunun 5 tonluq dronuna “Altius”adı verildi. 2012-ci ilin iyul ayında Sukhoi, 
çәkisi 10 ilә 20 ton olan ağır tәsirli PUA layihәsinin tәrtibçisi seçildi.  

 

 
Şәkil 8. Dozor-600 

 
Pilotsuz uçuş aparatlarının tәtbiqi vә inkişafı ilә bağlı görülmüş işlәrin çoxu ABŞ-dan sonra 

İsrailin payına düşür. Belә ki, 1969-70-сi illәrdә әrәb koalisiyası vә İsrail arasındakı “Çökdürmә 
müharibәsi” adı ilә tanınan müharibәdә, әrәb koalisiyası hәrbiçilәrinin arasında 40 Sovet vә 180 Kuba 
hәrbiçisinin olduğunu bildikdәn sonra ABŞ, İsrailә mәxfi silahı olan AQM (BQM)-34 “Farebee” 
kәşfiyyat PUA-larını vermәk qәrarına gәldi. Hәmin müharibәdә İsrail hәrbi kәşfiyyatının mühәndislәri 
tәrәfindәn kustar üsullarla düzәldilmiş uçan kәşfiyyat aparatları yaxın İordaniya vә Misir ordu 
mövqelәrindәn bәzi çәkilişlәr әldә edib gәtirmişdi. Lakin ordu komandanlığı daha uzağa uçan, dәrhal 
ötürülәn vә daha keyfiyyәtli mәlumat әldә edәn sistemlәr tәlәb edirdi ki, bu tәklif çox yerinә düşdü. 
1970-ci ilin martında İsrail nümayәndә heyәti ABŞ-a yola düşdü vә artıq adını “Teledine Ryan” kimi 
dәyişәn şirkәtlә öz tәlәblәrinә uyğun 12 PUA layihәlәndirib hazırlanması barәdә müqavilә imzaladı. 
“Firebee” 124İ modefikasıyalı bu kәşfiyyat PUA-sı yәhudi dilindә “Mabat” adlandırıldı. Cәmi 11 aydan 
sonra hazırlanaraq İsrailә gәtirilәn bu PUA-lardan әlavә, hәmin şirkәt daha bir kәşfiyyat modeli 
“Farebee” 124D, aldadıcı hәdәflәr olan “Şadmit” adlandırılan “Farebee” 232, 232D modellәrini dә 
istehsal etdi. Bundan әlavә “Northrop Grumman” şirkәti İsrail ordusu üçün MQM-74A “Chukar” ZRK-
larını aldadan yalançı hәdәflәr istehsal etdilәr ki, bunlar da “Telem” adlandırıldı. Bütün bu vasitәlәr 
1973-cü ilin “Qiyamәt günü müharibәsindә” tәtbiq olundu. Hәmin müharibәnin yekunları göstәrdi ki, 
ABŞ hәrbi sәnayesinin gücündәn istifadә edәn ordu sovet sәnayesinin mәhsulları ilә silahlanmış ordudan 
qat-qat yüksәk texnoloji üstünlüyә malikdir.  

Artıq ABŞ texnologiyalarını әldә etmiş İsrail PUA-ların verdiyi üstünlüyü dәrindәn anlayaraq, bu 
ölkәdәn hәmin vasitәlәri almaqla yanaşı, öz istehsallarını da yaratmağa başladılar.  

İlk DZRK-lar 1969-cu ildә yaradıldı vә onların döyüş taktikasını necә dәyişәcәyi tam aydın 
deyildi. 70-ci illәrin әvvәllәrindә DZRK-larla çoxlu miqdarda tәyyarәlәr vurulandan sonra mәlum oldu 
ki, böyük ZRK-lardan tәşkil olunmuş HHM sistemini tam darmadağın edәndәn sonra, daha 50-ci 60-cı 
illәrdәki kimi rәqib sәmasına tam sahiblik mümkün deyil. Tәyyarәlәr 3000-3500 metr hündürlükdәn 
aşağı enmәmәlidirlәr ki, aşkar edilmәsi heç bir yolla mümkün olmayan DZRK-ların atәş zonasına 
girsinlәr. Bu isә tәyyarәlәrin sәrbәst düşәn bombalar vasitәsilә zәrbә dәqiqliyini bir neçә qat, döyüş 
uçuşlarının effektivliyini hәmin qәdәr azaldırdı. Atәş-zәrbә hәmlәlәri bir neçә yüz metr hündürlükdә 
uçuş tәlәb edirdi ki, o da çox riskli oldu.  

60-cı illәrdә kәşfiyyatçı tәyyarә HHM qüvvәlәrinin aşağı hündürlüklәrdә zәif selektivliyindәn 
istifadә edәrәk 300 metrә qәdәr hündürlüklәrә enә bilirdisә, indi o hündürlüklәrdә tәhlükә böyük idi.  

Bu halda AİRMECO şirkәtinin “Owl” PUA-sına tәlәbat yarandı. İsrailin “Tadiran” şirkәti 1974-
cü ildә bu PUA-ların istehsalına başladı. İsrailin müstәqil olaraq PUA istehsalı tarixi bu dövrdәn 
başlayır. “Owl” PUA-sını “Mastif” adı ilә xarici müştәrilәrә dә tәklif etmәyә başladılar. Çәkisi 100 kq-
dan çox olan bu aparat 7,5 saat havada qalaraq 37 kq ağırlığında kәşfiyyat avadanlığı daşıya bilirdi. 
İsrailin sonrakı müharibәlәrdә uğurlarının böyük bir hissәsi bu PUA ilә bağlıdır.  

 
Nәticә 

 

Müasir dövrdә istifadә olunan pilotsuz uçuş aparatları uzun illәr әrzindә böyük bir inkişaf tarixi 
keçmişdir. Pilotsuz uçuş aparatlarının hazırlanması üçün layihәlәrin işlәnmәsi, hәlә Birinci Dünya 
Müharibәsi dövrlәrinә tәsadüf edir. Bu vasitәlәrin hazırlanması vә tәtbiqi üzәrindә araşdırmaların tarixi 
bir әsrә yaxındır. Pilotsuz uçuş aparatları ilә bağlı araşdırmaların böyük hissәsi ABŞ vә İsrailin payına 
düşür. PUA istehsalı sәnayesi üzәrindә geniş dayanmağımızın әsas sәbәbi ondan ibarәtdir ki, belә 
sistemlәrin yaranma prosesini nisbәtәn әyani göstәrәk. Heç bir dövlәt birdәn-birә yeni texnika yarada 
bilmir. Göstәrdiyimiz kimi, ABŞ bu istiqamәtdәki işlәrә Birinci Dünya Müharibәsindәn etibarәn 
başladığından, XX әsrin 50-ci illәrindә “Firebee” tipli aparatlar yaratmışdı. Mәhz bu aparatlar 70-ci 
illәrdә İsrailin әrәb ölkәlәri üzәrindә qәlәbәsini tәmin etdi. 70-ci illәrdә bu sahәdә aparılan işlәr daha 
çox çәtinliklәrlә üzlәşә bilәrdi. Müasir dövrdә yerdәn idarә olunan pilotsuz uçuş aparatını 
layihәlәndirәrәk hazırlamaq elә dә çәtin mәsәlә deyil. Dünyanın hәr yerindә yüzlәrlә aviamodelçilәr 
kustar emalatxanalarda bu tip modellәri hazırlayıb sәmaya qaldırırlar, lakin bu vasitәlәrin hәrbi 
mәqsәdlәr üçün istifadәsi zamanı, qarşı tәrәfin hava hücumundan müdafiә, REM vә digәr maneәlәrә 
qarşı dayanıqlığını tәmin etmәk vacib mәsәlәdir. Bu isә böyük maddi, texniki resurslar vә uzun bir vaxt 
tәlәb edir.  

 
İstifadә edilmiş әdәbiyyat siyahısı 

 

1. Әmәliyyatlarda pilotsuz uçuş aparatlarının vә universal radiolokasiya komplekslәrinin tәtbiqi 
üzrә tәlimat. – Bakı: Hәrbi Nәşriyyat, – 2019. – 136 s. 

2. Wagner, W. Lightning Bugs, and other Reconnaissance Drones: [Electronic resource] / Armed 
Forces Journal International in cooperation with Aero Publishers,  1982. URL: https://bit.ly/3m1qM9X. 

3. Eagles, D. A History of the Top Secret U.S. Aircraft / D.Eagles. Peebles Curtis. Presidio Press. 
 1999.  39 p. 

4. Sosa, A.J. Unmanned Aerial Vehicles: Promises and Potential. Carlisle Barracks, Pa: U.S. 
Army War College, –1997. – 65 p. 

5. «МиГ» и «Сухой» займутся совместной разработкой беспилотников: [Электронный 
ресурс].  25 окт 2012. URL: https://lenta.ru/news/2012/10/25/uav/. 
 

 
 
 
 



HӘRBİ BİLİK №4, 2020-ci il HӘRBİ-NӘZӘRİ ELMLӘR 
 

33 

Аннотация 
История БПЛА и этапы развития 

Бахруз Гусейнов 
 

В статье представлена информация об истории возникновения и развития беспилотных 
летательных аппаратов, их этапах и последовательности развития в определенные периоды, а 
также о факторах, обуславливающих необходимость использования беспилотных летательных 
аппаратов в современных войнах.  

Ключевые слова: беспилотные летательные аппараты, беспилотный авиационный 
комплекс, самолет радиоэлектронной разведки, конфигурация цели, переносной зенитный 
ракетный комплекс (ПЗРК), системы управления. 

 
Abstract 

History of UAV and stages of development 
Bahruz Huseinov 

 

The article provides information on the history of the emergence and development of unmanned 
aerial vehicles, their stages and sequence of development in certain periods, as well as the factors that 
necessitate the use of unmanned aerial vehicles in modern wars.  

Keywords: unmanned aerial vehicles, unmanned aerial vehicle system, electronic reconnaissance 
aircraft, target configuration, portable anti-aircraft missile system (PAAMS), control systems. 

